
UVOD 
U ovom seminarskom radu obradit ćemo kao glavnu temu “Vanredna pravna sredstva”. Na samom 
početku rada govorit ćemo o pojmu vanrednih pravnih sredstava, te spomenuti koja to vanredna pravna 
sredstva postoje, i svaku podjelu posebno opisati i objasniti. Tema rada jeste veoma opširna no kroz 
razradu rada držat ćemo se glavnog koncepta teme, te se potruditi da se objasne vanredni pravni lijekovi i 
njihova uloga. 
U drugom dijelu objasnit ćemo ponavljanje postupka, te razloge zbog kojih se vrši ponavljanje postupka. 
Još će riječi biti o poništavanju rješenja, oglašavanju rješenja ništavnim i o ukidanju rješenja. Svaki od 
pravnih lijekova će biti posebno objašnjeni i razmotreni, a na samom kraju seminarskog rada iznijeti 
zaključak o temi. Drugi naziv za vanredno pravno sredstvo jeste „vanredni pravni lijek“, i korištenje bilo 
kojeg izraza je potpuno tačno. 
POJAM VANREDNIH PRAVNIH SREDSTAVA 
Vanredna pravna sredstva predstavljaju pravno sredstvo koje se upotrebljava protiv pravnosnažnih 
sudskih odluka u krivičnom, parničnom, prekršajnom i upravnom postupku. Ova sredtva u stručnim 
literaturama imaju i drugi naziv „pravni lijekovi“. 
Organi koji vode upravni postupak dužni su omogućiti strankama zaštitu i ostvarivanje njihovog prava koji 
su propisani Ustavom Bosne i Hercegovine (Aneksom IV Dejtonskog mirovnog sporazuma). 
Tokom cijelog postupka, stranke imaju pravo na zaštitu, tj. nakon donošenja rješenja u upravnom 
postupku. Ako stranka nije zadovoljna, i dalje im stoje na raspolaganju redovna i vanredna sredstva 
zaštite, odnosno pravni lijekovi. Žalbu koja je jedino pravno sredstvo zaštite, stranka može izjaviti u 
zakonskom roku od 15 dana od dana donošenja rješenja u prvom stepenu. Pravno sredstvo zaštite 
(žalba) se može podnijeti protiv rješenja koja još nisu konačna i pravosnažna. Ukoliko je rješenje postalo 
pravosnažno i izvršno, tada stranci na raspolaganju stoje vanredna pravna sredstva. 
Vrste vanrednih pravnih sredstava 
Postoje slijedeća vanredna pravna sredstva u upravno-procesnom zakonodavstvu BiH: 
Ponavljanje ili obnova postupka, 
Mijenjanje i poništavanje rješenja u vezi sa upravnim sporom, 
Zahtjev za zaštitu zakonitosti, 
Poništvanje i ukidanje rješenja po pravu nadzora, 
Ukidanje i mijenjanje pravnosnažnog rješenja uz pristanak ili po zahtjevu stranke, 
Vanredno ukidanje rješenja, i 
Ogašavanje rješenja ništavnim. 
Veliki broj vanrednih pravnih sredstava pokazuje veliku i nužnu elastičnost u pogledu mogućnosti diranja u 
rješenja koja su donesena u upravnom postupku za razliku od mogućnosti diranja u sudske odluke, koje 
su donesene u parnicama. 

